Ten iyojyok

Ipan 1970 pejki kikiualchichiuaj ni amat kati itoka Deklarasion de las Naciones Unidas, keman nopa subcomisión para la Prevención de Discriminaciones y Protección de las Minorías, ten Consejo Económico y Social, ten kipaleuia ne Organización de las Naciones Unidas (ONU), kati tanauatij ma kichiuakaj ni amat.

Kati achtoui tekit mochichijki kitokaxtijkej Informe Martinez Cobo, achtoui kinextilijkej uan kimatilijkej nopa Subcomisión ipan 1981 xiuit uan 1984 xiuit. Nopona mosentalikej para tekitisej nopa “Grupo de Trabajo sobre Poblaciones Indígenas”, kati nelia ixtachixtokej, yaya ni elki kati kinpaleuij entes 1982 xiuit. Ipan 1985 xiuit ni grupo pejkej kitsinpeualtiyaj ne Deklaración, kati kiselij nopa Subcomisión de 1994 xiuit, ipan ne komision de Derechos Humanos ten ipan ne ONU tatilanti.

Teipan, nopa komision kinauati nopa grupo ma tekitikaj ika yolik uan ma ijisa ma monechikokaj para kichichiuasej nopa Deklaración, pampa kiani kiamatalijkej ipan amat 49/214 kati kifirmarojkej ipan 23 de diciembre metsti. Nikan pejki kiamataliaj nochi pampa nopa Subcomisión iuaya Naciones Unidas mokamanaluikej kenijkatsa kikualchijchiuasej uan kichiuasej ni amat, nikan pejki kiamataliaj nopa ten miyak ipati ten kitokaxtijkej “Cónclave Indígena”.

Ipan 2006 nopa grupo kitamiltikej kichijchiuaj nopa Deklarasion, ya monechikotoyaj 11 ueltaj, uan ipan ni xiuit kimajtilijkej ni tekit nopa Consejo de Derechos Humanos, keman kitsinpeualtijkej monechikoaj ni konsejo, ininjuantin kiselijkej ni amat uan kifirmarojkej ika nopa númeroj 2006/2 de ne 29 de junio metsti, uan nimantsin kititankej ipan ne Asamblea General de Naciones Unidas para ma kitachilikaj uan taj ya kualli ma kiselikaj.

Ni Asamblea General de Naciones Unidas uejkajki 20 xiuit para kiselis ni amat kati kimatilijtoyaj, hasta ipan 13 de septiembre de 2007 xiuit kiselij uan kitokaxtij Declaración de las Naciones Unidas sobre los Derechos de los Pueblos Indígenas.

Mexko nochipa kipaleuij ni Deklarasion entes keman pejki kikualchijchiuaj.

Ni Deklarasion kati tsinpejki ika miyak maseualmej kati ejeliuis euanij (países) kej ankiita ni ONU, kinekij ma kipiya tetilisti uan tatepanitalisti, kitemoa miyak tamanti ten kualli para san maseualtsitsin uan maseualmej kati kichichijkej kitsontekontalijkej ma motepanita ipan nochi taltipakti.

Nelia, ni amat kati itokaj Deklarasion amo más kipiya tetilisti, pero nopa estados kati motemakakej para kichijchiuasej kimatij ke moneki kitepanitasej una kichiuasej ika miyak ininyolo ten tanauatiya ni amat.

Ipan ni amat kiamatalijkej nochi kenijkatsa nopa tekichiuanij kinmanauisej nopa derechos humanos de san maeualtsitsin, kenamej nikan ipan Mexko talli uan ipan nochi taltipakti.

Ni amat kati kichichijkej maseualmej nelia ouik para mochiuas, yeka kinekij ma motepanita ipan nochi taltipakti para kualtiyas tekitisej para kinmanauisej san maseualtsitsin.

Ipan Comisión Nacional para el Desarrollo de los Pueblos Indígenas, kati eltok ipan Mexko, kinekij tekitisej kualli ika ni amat kati itokaj Declaración de las Naciones sobre Derechos de los Pueblos Indígenas, uan kinekij kinextilisej san maseualtsitsin taya kiitosneki ni Deklarasion. Yeka kinextiaj ejeliuis ni amat, pampa Mexko motemak keman kiselij uan kifirmaroj ni amat ipan 13 de septiembre metsti de 2007 xiuit.

Keman Mexko kiselij uan kikixti ni Deklarasion, sempa motemajtili para tekitis para nochi san maseualtsitsin.

